GIROLAMO DARMANIN

L-ISKULTUR LI GHAMEL IL-VARA TAL-MADONNA
TAS-SACRO CUOR

minn GUIDO LANFRANCO

L-istatwa tas-Sultana tal-Qalb ta’ Gesu ilha fil-
knisja minn mindu nfethet fl-1881. Ghaddew mitt
sena u aktar minn fugha, u min ghamilha nafu biss
b’xi zewg sentenzi f’registru tal-parroc¢ca, li kien
Girolamo Darmanin. Kien hemm min beda jgib id-
dubji jekk kienx dan li veru ghamilha, izda m’hemmx
dubji ghalina, ghax ghalkemm ftit, il-kitba li semmejt
hija dokument bizzejjed. Din il-kitba hija gabra ta’
informazzjoni dwar it-twaqqif tal-knisja tal-Madonna
tas-Sacro Cuor f’Tas-Sliema, minn Dun Pawl Vella, li
kien habrek biex dan isir, u meta twaqqfet u fethet,
kien irregala din il-ftit kitba lill-patrijiet li haduha taht idejhom. Saret
ukoll kopja taghha minn Patri Gorg Xerri, u din gieghda iddepozitata
ghand il-Minuri tal-Belt. Dwar Girolamo Damanin, bil-miktub, jinsab biss
li dan ghamel l-istatwa u li miet ftit jiem wara li lesticha. Minn dak iz-
zmien ’l hawn ghal aktar minn mitt sena, hadd ma kiteb aktar fuqu, u hadd
ma sar jaf xejn dwaru.

Meta f1-1984 jien kont organizzajt wirja dwar l-istatwi titulari ta’ Malta
u Ghawdex, ghall-Ghaqda Storika, dwaru, ukoll ma stajt insib xejn, u billi
kelli nikteb bijografiji u informazzjoni ohra dwar l-artisti li ghamlu I-vari,
hassejtni bhallikieku nisthi li ma stajt nikteb xejn dwar Girolamo
Damanin, ghalhekk, tul l-esibizzjoni stess, iddecidejt li naghmel xi ftit
ricerka jien, ghax jekk hadd ma jindenja ruhu jaghmilha, nibqghu ma nafu
xejn dwaru hlief ismu u li ghamel il-vara. Kelli data wahda biss li bdejt
miexi fugha, 1-1879, meta tlestiet il-vara. Fil-kitba ta’ Dun Pawl Vella,
inghad 1i l-iskultur miet ftit jiem wara li lestieha. (Il-vara inzammet ghand
is-sorijiet ta’ Sant’Orsla 1-Belt, sakemm fethet il-knisja taghna). Ghalhekk,
Girolamo miet f1-1879. I1zda f’liema xahar u jum?

Hadd ma kien jaf. Kull ma ghamilt mort girja sa¢-Cimiterju ta’ I-
Addolorata, gbadt ir-registru ta’ dik is-sena, fittixt wiehed wiehed, u fl-
ahhar sibt li Girolamo Damanin miet bejn it-tlieta u l-erbgha ta’ filghodu
fit-tlieta ta’ Awissu 1879. Minn dan l-istess registru sibt ukoll li kien
joqghod l-Isla meta miet, fid-dar Nru. 79, Triq iz-Zewg Mini. Miet ta’ 45
sena, u missieru kien Salvatore u ommu Maria Frendo. Missieru kien
ghadu haj meta miet Girolamo, izda ommu kienet mietet gablu. Il-mara ta’
Girolamo kienet Gasparina Demajo. Jien mort infittex fl-Addolorata
ghaliex billi Girolamo miet fI-1879, dan i¢-¢imiterju kien ghadu kif fetah
f1-1872, u ghalhekk id-dfin fil-knejjes naqas jew spic¢¢a, u billi ma kont naf
li kien jogghod I-Isla ma stajtx nagbad u nfittex hemmbhekk. Izda biex insib

GEROLAMO DARMANIN
(1834 - 1879)

L-Artist li tana 1-Vara tal-Madonna.

meta twieled, mort infittex fir-registri tat-twelid tal-parro¢c¢a ta’ hemm,
ghax billi fic-¢imiterju kien hemm miktub li kellu 45 sena, din kienet tahbat
1-1834, meta l-insinwa kien ghad ma kellhiex registri tat-twelid. Qallibt tas-
sena 1834, u sibt li ‘““Hieronymus’’ twieled fit-12 ta’ Gunju, u l-ismijiet 1-
ohrajn li tawh fil-maghmudija kienu Josef, Laurentius, Michaele, Felix,
Philippus, Victorius. Gie msemmi ghan-nannu tieghu, ghax missier ommu
kien Girolamo. Mi¢-¢imiterju sibt ukoll li kien miet b’xi infezzjoni fl-
imsaren, u wkoll kien hemm miktub li gie midfun fil-qabar tal-Karmelitani
tal-Belt li kellhom ga fl-Addolorata, u dan huwa Levante, Sezione B,
kompartiment D, gabar numru 6. Mort tajtu dagqa t’ghajn fis-silenzju u
fix-xemx; m’hemm xejn miktub biex ifakkru; lissint requiem u hallejt il-
post. Xi darba forsi titwahhal xi lapida fil-knisja biex tfakkru.

Wara dan komplejt infittex aktar dwaru, kien hemm min galli i hemm
min ghad jigi fil-boghod minnu u li jista’ jtini informazzjoni dwaru. Mort
fejn semmewli, izda billi kitbiet ma kienx hemm, l-informazzjoni bil-fomm
kienet ferm differenti minn dik li sibt. Hawn fil-qosor ma nistax nidhol

f’hafna dettalji minhabba li rrid naghmel riferenzi u wkoll hajr lil min
wera interess u ta xi informazzjoni fil-giri li grejt tul sena shiha, izda aktar
dettalji bi hsiebni naghtihom f’artiklu li ghandu jidher fil-Pronostku
Malti.

Sadattant irrid insemmi li Girolamo kellu xi hamest-itfal, izda, mitulu
tnejn, kif stajt insib mir-registri ta’ I-Isla. Ibnu Guzeppi Darmanin Demajo
kien sar prokoratur legali, u kien ihobb jikteb xi kitbiet dwar l-istorja ta’
Malta. Dan kien twieled fl1-1871, u miet fil-gwerra f1-1943. Iben Guzeppi
Dr. J. Darmanin Demajo, ipprovdieli ritratt ta’ Girolamo, u hawnhekk
geghdin nippubblikawh biex ma jintilifx, u biex narawh ghall-ewwel
darba.

Minn disinn ta’ lapida li nstab ghand id-dixxendenti tieghu, sibt id-data
(1857) ta’ meta kien sar xi kuntratt dwarha. Hadd ma kien jaf jekk din il-
lapida kienx ghamilha Girolamo, u meta, u fejn hi. Ghalhekk din id-darba
mort ingalleb f’kotba tal-kuntratti fl-arkivji tan-nutar tal-gvern, u sibt li
din il-lapida kellha ssir fil-knisja Kolleggjata ta’ San Pawl fil-Belt fil-
kappella tas-SSmu. Sagrament. Mort infittex, izda sibt li l-art kienet
inqalghet u sar paviment gdid xi zmien ilu. Fl-ahhar sibt din il-lapida, bl-
iskrizzjoni b’kollox, f’kuritur wara l-altar, bi¢ca xoghol sabiha tassew.
Minn dan il-kuntratt sibt ukoll li dak iz-zmien, Girolamo kien jogghod
f’dar ohra fl-Isla Nru 10 Triq il-Vitorja. Mhux biss, izda, kellu l-bottega
(hanut tax-xoghol) tieghu il-Furjana fi Triq id-Dejqa.

Ghamel vari ta’ San Guzepp, bhal ta’ Haz-Zabbar, u ta’ I-Isla u xi statwi
ghall-armar tal-festi. Kuntrarju ghal dak li jinghad, Girolamo ma kienx hu
Karlu Darmanin, izda neputi tieghu.

Kif ghedt, dettalji ohra, riferenzi u ringrazzjamenti naghtihom
f’pubblikazzjoni ohra, u nittama li minn issa ’l quddiem Girolamo ma
jibgax biss isem, izda jsir statwarju li nkunu nafuh ahjar.

Gwido Lanfranco

TOUCH of CLASS

MILNER STREET, SLIEMA
(behind Preluna Hotel)

Telephone 517516

